
Cyber bullying
X’inhu Cyber bullying?

Cyber bullying huwa bbuljar li jsir bl-użu tat-teknoloġija 
moderna, fost l-oħrajn permezz ta’ imejls, sms u 
netwerks ta’ siti soċjali.   Xi ħaġa li nsibuha, b’mod 
partikolari fis-Cyber bullying  hija li dan jista’ jibqa’ 
għaddej 24/7.

X’inhuma l-effetti tas-Cyber bullying?

L-effetti huma diversi u jistgħu jinkludu tensjoni, 
ansjetà, paniku, tbatija mentali u awtokorriment.  
F’sitwazzjonijiet gravi jista’ jkun ukoll li jwassal għas-
suwiċidju.

Is- Cyber bullying  jaffettwa lill-edukaturi?

L-edukaturi jistgħu jiffaċċjaw is-Cyber bullying fuq żewġ 
livelli. Bħala professjonisti, huma jistgħu josservaw jew 
jiġu f’kuntatt ma’ bbuljar fost l-istudenti nfushom.  
L-edukaturi jistgħu jisfaw vittma huma stess tal-
istudenti tagħhom u/jew  il-ġenituri. 

X’jistgħu jagħmlu l-edukaturi  biex jgħinu lill-istudenti 
li jkunu vittma ta’ Cyber bullying?

L-edukaturi għandhom jinfurmaw lis-Senior 
Management Team jew uffiċċjal fis-settur edukattiv 
dwar dak li ndunaw bih biex l-istudenti jingħataw 
l-għajnuna mill-Counsellor, mill-Guidance Teacher u 
mill-Anti bullying Section. L-edukaturi jistgħu jinfurmaw 
lill-istudenti jew lill-ġenituri biex jitolbu l-għajnuna 
permezz tal-Helpline 179 jew 179.appogg@gov.mt. 

X’nista’ nagħmel biex nipproteġi lili  nnifsi minn Cyber 
bullying?

Kun żgur li:

•	 Tiċċekkja l-policies tad-Direttorat tal-Edukazzjoni  
u tal-post tax-xogħol u qis li timxi magħhom; 

•	 Iżżomm l-informazzjoni personali tiegħek, bħan-
numru tal-mowbajl u l-imejl,  privata;

•	 Tevita li żżid studenti jew ġenituri fil-lista ta’ ħbieb 
tiegħek; 

•	 Tkun familjari mas-settings tal-privatezza u 
agħmel użu tajjeb minnhom.

X’nagħmel jekk nisfa vittma ta’ dan it-tip ta’ abbuż?

Qatt m’għandek tirritalja u tibqax tikkomunika mal-
persuna. Żomm rekord tal-inċidenti kollha inkluż kopji 
ta’ imejls u messaġġi għax dawn jistgħu jitneħħew 
minn min ikun bagħathom. Informa malajr kemm jista’ 
jkun lill-Awtoritajiet konċernati, bħal per eżempju lil 
min jimpjegak u s-Cyber Crime Unit fi ħdan il-Pulizija,  
b’dak li jkun qed iseħħ.

Ikkuntattja wkoll lir-rappreżentanti tiegħek fuq il-
post tax-xogħol għal aktar pariri.  Ċempel fuq Helpline 
179 jew żur www.besmartonline.org.mt għal aktar 
informazzjoni. Tista’ wkoll tkellem lill-Malta Union of 
Teachers  fuq 21237815 għal aktar informazzjoni u pariri.

Nota ta’ Informazzjoni
għall-Edukaturi

Dan huwa proġett ko-finanzjat mill-Unjoni Ewropeja permezz
tas-Safer Internet Programme u jagħmel parti min-netwerk tal-Insafe u l-INHOPE.

